დირექტივის (2005/36/EC) მოთხოვნები:
ექთანი და ბებიაქალი
საქართველოში არსებული პროგრამების შესაბამისობა დირექტივის მოთხოვნებთან

“ევროპარლამენტისა და ევროპის საბჭოს 2005 წლის 7 სექტემბრის დირექტივა 2005/36 პროფესიული კვალიფიკაციების აღიარების შესახებ” განსაზღვრავს  წევრ ქვეყნებში პროფესიული კვალიფიკაციის საკითხებს  (კვალიფიკაციაზე დაშვებას, საქმიანობის განხორციელებასა და აღიარებას). მიუხედავად იმისა, რომ ეს დირექტივა ეხება ევროკავშირის ერთ წევრ ქვეყანაში მიღებული კვალიფიკაციის მეორე წევრის მიერ აღიარებას, ის ასევე შეეხება ნებისმიერ მესამე ქვეყნის მოქალაქეს, რომელსაც სურვილი აქვს ევროკავშირის ნებისმიერ წევრ ქვეყანაში გააგრძელოს სწავლა ან განახორციელოს საქმიანობა, რომელიც ამ დირექტივით განიხილება როგორც რეგულირებადი პროფესია. 
ამ დირექტივით რეგულირდება შემდეგი შვიდი პროფესიის მინიმალური მოსამზადებელი პირობები:
1. ექიმი
2. ზოგად მოვლაზე პასუხისმგებელი ექთანი 
3. სტომატოლოგი / პრაქტიკოსი
4. ბებიაქალი
5. ფარცევტი 

აქვე უნდა აღინიშნოს, რომ 2015 წლის უმაღლესი განათლების ევროპული სივრცის  ერევნის სამიტზე განათლებაზე პასუხისმგებელმა მინისტრებმა დაამტკიცეს დოკუმენტი “ევროპული მიდგომა ერთობლივი პროგრამების ხარისხის უზრუნველყოფისთვის.” დოკუმენტი მიუთითებს იმ პრინციპებზე, რომელთა დაცვაც აუცილებელია ერთობლივი პროგრამების განხორციელების დროს. დოკუმენტში ხაზგასმულია, რომ გათვალისწინებულ უნდა იქნეს ევროკავშირის დირექტივა 2005/36/EC -ით განსაზღვრული მომზადების შეთანხმებული  მინიმალური პირობები ან დირექტივის შესაბამისად ჩამოყალიბებული მომზადების საერთო ჩარჩო. შენიშვნაში აღნიშნულია,  რომ  თუ ერთობლივი პროგრამა ანიჭებს ევროდირექტივა 2005/36/EC-ის შესაბამის კვალიფიკაციას, მაშინ ამის შესახებ ევროკავშირის ერთ-ერთი წევრი ქვეყნის შესაბამისმა უფლებამოსილმა ორგანომ უნდა აცნობოს ევროკავშირს. http://eur-lex.europa.eu/legal-content/EN/TXT/?uri=celex%3A32005L0036





ზოგად მოვლაზე პასუხისმგებელი ექთანი 

დაშვების პირობა:

ა) 12 წლიანი სრული ზოგადი განათლების დოკუმენტი ან  ეკვივალენტური დოკუმენტი, რომელიც იძლევა დაშვებას უნივერსიტეტში. 
ბ) სულ მცირე 10 წლიანი ზოგადი განათლების დასრულების დოკუმენტი, რომელიც იძლევა დაშვებას  ექთნის მომზადების პროფესიულ სასწავლებელში ან  პროგრამაზე.

მომზადების ვადები და განხორციელების პირობები:

· მომზადების მინიმალური ვადაა 3  წელი ან შესაბამისი ECTS კრედიტები.
· უნდა მოიცავდეს თეორიული და კლინიკური მეცადინეობის სულ მცირე 4 600 საათს. აქედან: თეორიული მეცადინეობის ხანგრძლიობა უნდა იყოს სულ მცირე მთელი პროგრამის ერთი მესამედი, ხოლო კლინიკური მეცადინეობა კი მინიმალური მოსამზადებელი პროგრამის ნახევარი, ანუ  მინიმუმ 2300 საათი უნდა დაეთმოს კლინიკურ მომზადებას. (92 ECTS თუ 1 კრედიტი =25სთ-ს)
· პროგრამა უნდა მიმდინარეობდეს სრული დატვირთვის ფორმატით 
· სასწავლებელი პასუხისმგებელია თეორიული და კლინიკური მეცადინეობების კოორდინაციაზე. 

ზოგად მოვლაზე პასუხისმგებელი ექთნების მომზადების პროგრამა უნდა უზრუნველყოფდეს შემდეგი ცოდნისა და უნარების ათვისებას:

ა) იმ მეცნიერებების სრულყოფილი ცოდნა, რომლებსაც ემყარება საექთნო საქმე, მათ შორის ჯანმრთელი და ავადმყოფი ადამიანის აგებულების/სტრუქტურის, ფუნქციების და ქცევის გაგება, ისევე როგორც ჯანმრთელი და ავადმყოფი პირების ქცევისა და  ადამიანის ჯანმრთელობის მდგომარეობის მის ფიზიკურ და სოციალური გარემოსთან კავშირის გაგება;
ბ) პროფესიის არსის/ბუნების და პროფესიული ეთიკის, ასევე ჯანდაცვისა და საექთნო საქმის ზოგადი პრინციპების ცოდნა;
გ) შესაბამისი კლინიკური გამოცდილება; გამოცდილება, დაგროვილი უნდა იყოს კვალიფიციური საექთნო პერსონალის ზედამხედველობის ქვეშ და უნდა განხორციელდეს იმ დაწესებულებაში, რომელიც უზრუნველყოფილია პაციენტის მოვლისათვის საჭირო კვალიფიციური კადრებითა და შესაბამისი აღჭურვილობებით;
დ) ჯანდაცვის პერსონალისათვის განკუთვნილ პრაქტიკულ მეცადინეობებში მონაწილეობის უნარი, ასევე ამგვარ პერსონალთან მუშაობის გამოცდილება;
ე) ჯანდაცვის სექტორის სხვა პროფესიების წარმომადგებლებთან ერთად მუშაოების გამოცდილება.

ზოგად მოვლაზე პასუხისმგებლი ექთანის ფორმალურმა კვალიფიკაციებმა, უნდა უზრუნველყონ პროფესიონალის მიერ სულ მცირე შემდეგი კომპეტენციების გამომუშავება, მიუხედავად იმისა თუ სად განხორციელდა სწავლება უნივერსიტეტში, ეკვივალენტურ უმაღლეს საგანმანათლებლო დაწესებულებაში თუ პროფესიულ საგანმანათლებლო დაწესებლებაში თუ ექთნის მომზადების პროფესიულ პროგრამის მეშვეობით:

ა) თეორიულ და კლინიკურ ცოდნაზე დაყრდნობით საჭირო საეთქნო მოვლის დამოუკიდებლად დიაგნოზირების კომპეტენცია. ასევე პაციენტის მკურნალობისას საექთნო მოვლის დაგეგმა, ორგანიზება და განხორციელება 
ბ) ჯანდაცვის სექტორის სხვა წარმომადგენლებთან ერთად ეფექტურად მუშაობის კომპეტენცია, მათ შორის ჯანდაცვის პერსონალის პრაქტიკულ ტრენინგებში მონაწილეობა
გ) კომპეტენცია ხელი შეუწყოს ინდივიდებს, ოჯახებსა და სხვადასხვა ჯგუფებს  იცხოვრონ ჯანსაღი ცხოვრების წესით, მოუარონ და გაუფრთხილდნენ საკუთარი თავს.  
 დ) სიცოცხლის გადასარჩენად სასწრაფო ზომებისა დამოუკიდებლად ინიცირებისა  და კრიტიკულ და კატასტროფულ სიტუაციებში შესაბამისი ზომების მიღების  კომპეტენცია; 
ე) დახმარებისა და მოვლის საჭიროების მქონე პირისა და მასთან დაკავშირებული პირებისათვის შესაბამისი რჩევის, ინსტრუქციისა და მხარდაჭერის დამოუკიდებლად გამოხატვის კომპეტენცია;
ვ) საექთნო მოვლის დამოუკიდებლად შეფასებისა და ხარისხის უზრუნველყოფის კომპეტენცია;
ზ) სრულფასოვანი პროფესიული კომუნიკაციისა და ჯანდაცვის სექტორის სხვა პროფესიის წარმომადგენლებთან თანამშრომლობის კომპეტენცია;
თ) მოვლის ხარისხის ანალიზის კომპეტენცია საკუთარი, როგორც ზოგად მოვლაზე პასუხისმგებელი ექთნის, პროფესიული პრაქტიკის გაუმჯობესების მიზნით.

თეორიული განათლება არის ექთნის მომზადების ის ნაწილი, სადაც მომავალი ექთანი იძენს ზემოთ ჩამოთვლილ პროფესიულ ცოდნას, უნარებსა და კონპეტენციებს. კურსი შეიძლება იკითხებოდეს მასწავლებლების, ექთნების ან სხვა კომპეტენტური პირების მიერ უნივერსიტეტში ან ექკვივალენტურ უმაღლეს საგანმანათლებლო დაწესებულებაში ან პროფესიულ სკოლაში ან ექთნების მომზადების პროფესიული პროგრამის ფარგლებში. 

კლინიკური სწავლება  არის ექთნის მომზადების ის ნაწილი, სადაც მომავალი ექთანი, როგორც გუნდის წევრი, ჯანმრთელ და ავადმყოფ პირებთან ან/და თემთან პირდაპირი კონტაქტის საშუალებით უკვე შეძენილი ცოდნის, უნარებისა და კონპეტენციების საფუძველზე სწავლობს სრულფასოვანი საექთნო მომსახურების ორგანიზებას, განხორცილებასა და შეფასებას. მომავალმა ექთანმა  უნდა ისწავლოს არა მარტო როგორ იმუშაოს გუნდში, არამედ ასევე მართოს გუნდი და ორგანიზება გაუწიოს სრულ საეთქნო მომსახურებას, ასევე მიაწოდოს შესაბამისი განათლება ინდივიდებსა თუ მცირე ჯგუფებს, როგორც  სამედიცინო დაწესებულებებაში ასევე მოსახლეობაში/საზოგადოებაში.

სასწავლო პროგრამა, რომელიც მიმართულია ზოგად მოვლაზე პასუხიმგებელი ექთნის ფორმალური კვალიფიკაციის მოპოვებაზე უნდა შედგებოდეს შემდეგი ორი ნაწილისაგან: 

ა) თეორიული სწავლება 
ა. საექთნო საქმე: 
- პროფესიის არსი და ეთიკა 
- ჯანდაცვისა და საექთნო საქმის ზოგადი პრინციპები
- აექთნო საქმის პრინციპები შემდეგ სფეროებთან მიმართებაში: 
· ზოგადი და სპეციალიზირებული მედიცინა
· ზოგადი და სპეციალიზირებული ქირურგია 
· ბავშვზე ზრუნვა/ბავშვთა მოვლა და პედიატრია 
· ორსულის მოვლა 
· ფსიქიკური ჯანმრთელობა და ფსიქიატრია 
· მოხუცებზე ზრუნვა/მოვლა და გერიატრია 

ბ. საბაზო მეცნიერებები: 
- ანატომია და ფიზიოლოგია 
- პათოლოგია 
- ბაქტერიოლოია, ვირუსოლოგია და პარაზიტოლოგია 
- ბიოფიზიკა, ბიოქიმია და რადიოლოგია 
- დიეტოლოგია 
-  ჰიგიენა: 
· პრევენციული მედიცინა 
· ჯანდაცვის განათლება 
- ფარმაკოლოგია

გ. სოციალური მეცნიერებები: 
- სოციოლოგოა
- ფსიქოლოგია 
- ადმინისტრირების პრინციპები
- სწავლების პრინციპები 
- სოციალური და ჯანდაცვის კანონმდებლობა 
- საექთნო საქმის იურიდიული ასპექტები

ბ) კლინიკური სწავლება 
-  საექთნო საქმე შემდეგ სფეროებში: 
· ზოგადი და სპეციალიზირებული მედიცინა
· ზოგადი და სპეციალიზირებული ქირურგია
· ბავშვთა მოვლა და პედიატრია 
· ორსულის მოვლა 
· ფსიქიური ჯანმრთელობა და ფსიქიატრია 
· მოხუცებზე ზრუნვა/მოვლა და გერიატრია 
· საექთნო საქმე სახლის პირობებში.

ამ საგენებიდან ერთი ან მეტი შესაძლებელია ისწავლებოდეს სხვა დისციპლინების კონტექსში ან ინტეგრირებულად. 


გავლენა საქართველოში არსებულ საგანმანათლებლო პროგრამებზე:

ა) საქთნო საქმის ბაკალავრის პროგრამა არის 4 წლიანი, 240 კრედიტიანი და მოიცავს მინიმუმ 6000 სთ-ს (1 კრედიტი=25 სთ). შესაბამისად საექთნო საქმის საბაკალავრო პროგრამის მომზადების ვადა არ არღვევს დირექტივით დადგენილ მინიმუმს.

გარდა უმაღლესში არსებული 240 კრედიტიანი პროგრამებისა არსებოს პროფესიული განათლების 3 წლიანი პროგრამები “პრაქტიკოსი ექთანი” და „ექთნის თანაშემწე“.  “პრაქტიკოსი” გაუგებარია, ვინაიდან საექთნო პროგრამა მინიმუმ ½ და მაქსიმუმ 2/3 მოიცავს პრაქტიკას და ამაზადებს ექთანს პრაქტიკისთვის. 

ბ) დირექტივის შესაბამისად  მინიმუმ 92 კრედიტი უნდა დაეთმოს პრაქტიკას.
საქართველოში 4 უმაღლესი სასწავლებელი ახორციელებს საექთნო საქმის პროგრამას.  სასწავლებლების ვებგვერდებზე შემდეგი სახის ინფორმაციაა: 
- თბილისის სამედიცინო უნივერსიტეტი.  საგანმანათლებლო პროგრამა (შესაბამისი დოკუმენტი არ გაიხსნა)
- საქართველოს უნივერსიტეტი (საექთნო საქმის ბაკალავრი (ექთანი)- პრაქტიკა 100 კრედიტი)
- საქართველოს საპატრიარქოს  წმიდა ტბელ აბუსერისძის სახელობის სასწავლო უნივერსიტეტი:  საექთნო საქმის საგანმანათლებლო პროგრამა, თუმცა ხარისხის ენიჭება  ჯანდაცვის ბაკალავრი ,  პრაქტიკა 50 კრედიტი)
- საქართველოს საპატრიარქოს წმინდა თამარ მეფის სახელობის სასწავლო უნივერსიტეტი. (საექთნო საქმის ბაკალავრი  240 კრედიტი), პრაქტიკის შესახებ ინფორმაცია არ იძებნება.

გ) საექთნო საქმის ბაკალავრი  და  პრაქტიკოსი ექთანი 

ქვეყნებს აქვთ სხვადასხვა მიდგომა, ზოგან საექთნო არის  მხოლოდ საბაკალავრო განათლება,  ზოგან კი საშუალოს შემდგომი პროფესიული განათლება.  სწავლის შედეგი ექთნის პროფესიული ცოდნა-უნარების თვალსაზრისით ერთი და იგივეა. საბაკალავრო დონე სტუდენტს უფრო ფართო აკადემიურ განათლებას სთავაზობს. 

საქართველოში ერთდროულად არსებობს საექთნო საქმის 2 სხვადასხვა დონის პროგრამა. 
გაუგებარი ხდება ქვეყანაში 2 სხვადასხვა დონეზე ერთი და იგივე შედეგის პროგრამის არსებობა.

აუცილებელია ჩატარდეს კვლევა, რათა გაირკვეს საჭიროა თუ არა  2 სახის ექთანი საქართველოში, როგორია მათი დასაქმება და ამ ორი სახის ექთანს შორის კავშირი. 

დ) დირექტივაში ზემოთ მოცემული ექთნის ცოდნა, უნარები და კომპეტენციები, ასევე  მოსამზადებელი პროგრამის საკითხები უნდა აისახოს საექთნო საქმის დარგობრივი დოკუმენტში.




















ბებიაქალი

დაშვების პირობა:

ა) 12 წლიანი სრული საშუალო განათლების დამადასტურებელი დოკუმენტი 
ბ) ზოგად მოვლაზე პასუხიმეგებელი ექთნის ფორმალური კვალიფიკაციის ფლობა

მომზადების ვადები და განხორციელების პირობები:

პროგრამაზე დაშვების წინაპირობის მიხედვით არსებობს 2 გზა.  
· დაშვება “ა” პუნქტის მიხედვით  - სწავლა მინიმუმ 3 წელი.
· დაშვება “ბ” პუნქტის მიხედვით -  18 თვე.

ბებიაქალის მომზადება უნდა შედგებოდეს სულ მცირე: 

ა) ბებიაქალის სპეციფიკური მომზადება სრული დატვირთვით, რომელიც მოიცავს სულ მცირე 3 წლიან თეორიულ და პრაქტიკულ მეცადინეობას (გზა I) 

ბ) ბებიაქალის 18 თვიანი სპეციფიკური მომზადება სრული დატვირთვით (გზა II), რომელიც არაა ზოგად მოვლაზე პასუხიმგებელი ექთნების მომზადების ეკვივალენტური.  

წევრმა სახელმწიფოებმა უნდა უზრუნველყონ, რომ ბებიაქალის მომზადების პროგრამის განმახორციელებელმა საგანმანთლებლო დაწესებულებებმა აიღონ პასუხისმგებლობა თეორიული და პრაქტიკული მეცადინეობების კოორდინაციაზე საგანმანათლებლო პროგრამის განხორციელების მანძილზე.

ბებიაქალის მომზადება შესაბამის პირს უნდა უზრუნველყოფდეს შემდეგი ცოდნითა და უნარებით:

ა) იმ მეცნიერებების დეტალური ცოდნა, რომლებსაც ეფუძნება ბებიაქალის საქმიანობა, კერძოდ, ბებიაქალის საქმე,  მეანობა და გინეკოლოგია; 
ბ) პროფესიული საქმიანობის განხორციელებისათვის აუცილებელი და შესაბამისი პროფესიული ეთიკისა და კანონმდებლობსი ადექვატური ცოდნა;
გ) ზოგადი სამედიცინო განათლება (ბიოლოგიური ფუნქციები, ანატომია, ანატომია და ფიზიოლოგია) ასევე მეანობასა და ახალშობილთან დაკავშირებული ფარმაკოლოგიის ცოდნა. ასევე  ადამიანის ჯანმრთელობის მდგომარეობასა და  მის ფიზიკურ და სოციალური გარემოს შორის ურთიერთკავშირის ცოდნა; 
დ) აღიარებულ ინსტიტუციაში მიღებული  შესაბამისი კლინიკური გამოცდილება, რომელიც საშუალებას აძლებს ბებიაქალს დამოუკიდებლად და მისი უშუალო პასუხიმგებლობით, აუცილებლობის ფარგლებში და გარდა პათოლოგიური სიტუაციებისა, განახორციელოს  მშობიარობამდე მოვლა, მიიღოს მშობიარობა და გაუმკლავდეს შედეგებს აღიარებული ინსტიტუციის ფარგლებში; ასევე მშობიარობისა და დაბადების, მშობიარობის შემდგომ მოვლისა და  ახალშობილთა რეანიმირების ზედამხედველობა პრაქტიკოსი ექიმის მოსვლამდე.
ე) ჯანდაცვის პერსონალის მომზადებისა და ასეთ პერსონალთან მუშაობის გამოცდილების მნიშვნელობის ადექვატური გაგება. 

საგანმანათლებლო პროგრამა ბებიაქალებისათვის (მომზადების ტიპი I და II) 

საგანმანათლებლო პროგრამა, რომელიც მიმართულია ბებიაქალის ფორმალური კვალიფიკაციის მოპოვებაზე უნდა შედგებოდეს შემდეგი ორი ნაწილისაგან: 

ა) თეორიული და პრაქტიკული სწავლება
ა. ზოგადი საგნები
- საბაზო ანატომია და ფიზიოლოგია 
- საბაზო პათოლოგია 
- საბაზო ბაქტერიოლოგია, ვირუსოლოგია და პარაზიტოლოგია 
- საბაზო ბიოფიზიკა, ბიოქიმია და რადიოლოგია 
- პედიატრია, განსაკუთრებული აქცენტით ახალშობილებზე 
- ჰიგიენა, სამედიცინო, პრევენციული მედიცინა, ადრეული დიაგნოსტიკა 
- კვება და დიეტოლოგია, განსაკუთრებული აქცენტით ქალებზე, ახალშობილებზე და ჩვილ ბავშვებზე, 
- საბაზო სოციოლოგია და სოციო-სამედიცინო საკითხები  
- საბაზო ფარმაკოლოგია 
- ფსიქოლოგია
- სწავლების საფუძვლები და მეთოდები
- ჯანდაცვისა და სოციალური დაცვის კანონმდებლობა და ჯანდაცვის ორგანიზაცია
-  პროფესიული ეთიკა და პროფესიული კანონმდებლობა 
- სქესობრივი განათლება და ოჯახის დაგეგმვა 
- დედისა და ჩვილის სამართლებრივი დაცვა 

ბ. ბებიაქალის საქმიანობისთვის სპეციფიური საგნები:
- ანატომია და ფიზიოლოგია 
- ემბრიოლოგია და ნაყოფის განვითარება 
- ორსულობა, მშობიარობა და მშობიარობის შემდგომი პერიოდი 
- გინეკოლოგიური და სამეანო პათოლოგია
- მშობიარობისა და მშობლობისათვის მომზადება, ფსიქოლოგიური ასპექტების ჩათვლით 
-  ბავშვის მიღებისათვის მომზადება (ტექნიკური აღჭურვილობის გამოყენების ცოდნის ჩათვლით) 
- ანალგეზია/გაუტკივარება, ანესთეზია და რეანიმაცია 
- ახალშობილის ფსიქოლოგია და პათოლოგია 
- ახალშობილის მოვლა და ზედამხედველობა 
- ფსიქოლოგიური და სოციალური ფაქტორები 

ბ) პრაქტიკული და კლინიკური მომზადება  
მომზადება უნდა ხორციელდებოდეს შესაბამისი ზედამხედველობის ქვეშ: 
- ორსული ქალის კონსულტირება, სულ მცირე 100 პრენატალური ვარჯიშის ჩათვლით. 
- სულ მცირე 40 ორსული ქალის მოვლა და ზედამხედველობა. 
- სტუდენტის მიერ სულ მცირე 40 მშობიარობის მიღება; სადაც ეს რაოდენობა ვერ მიიღწევა დაწესებულებაში საკმარისი მშობიარე ქალების არ ყოფნის გამო, მაშინ რაოდენობა შეიძლება შემცირდეს 30-მდე, იმის გათვალისწინებით, რომ სტუდენტი ასისტირებას გაუწევს შემდეგ 20 მშობიარობას.
- აქტიური მონაწილეობა არასწორპოზიციაში მყოფი ბავშვის მშობიარობისას. სადაც ეს შეუძლებელია ასეთი შემთხვევების არარსებობის გამო, პრაქტიკა უნდა განხორციელდეს სიმულაციების მეშვეობით.
- ეპისტომის გაკეთება და ქირურგიული გაკერვის ინიცირება.  ინიცირება მოიცავს თეორიულ ისტრუქტაჟს და კლინიკურ პრაქტიკას.  
- სულ მცირე 40 ორსული ქალის მოვლა და ზედამხედველობა მშობიარობისა და მშობიარობის შემდგომი
- სულ მცირე 100 მშობიარობის შემდგომი/ახლადნამშობიარები ქალისა და ჯანმრთელი ახალშობილის ზედამხედველობა და მოვლა (გასინჯვის ჩათვლით);
- სპეციალური მოვლის საჭიროების მქონე ახალშობილზე დაკვირვება და მოვლა, ადრეულად, დაგვიანებით, მცირე წონისა თუ ავადმყოფი ახალშობილების ჩათვლით. 
- გინეკოლოგიური და სამეანო პათოლოგიების მქონე ქალებზე ზრუნვა, რომელბსაც
- მედიცინისა და ქირურგიის სფეროში პაცინტზე ზრუნვის საფუძვლების შესწავლა, რაც თეორიულ მეცადინეობასა და კლინიკურ პრაქტიკას უნდა მოცავდეს. 

კლინიკურმა სწავლებამ, შესაბამისი კომპეტენტური ორგანოების მიერ აღიარებულ სამედიცინო დაწესებულების დეპარტამენტებსა თუ სხვა სამედიცინო მომსახურების დაწესებულებებში, “პრაქტიკაში ზედამხედველობის ქვეშ მომზადების” ფორმა უნდა მიიღოს. მომზადების დროს სტუდენტებმა მონაწილეობა უნდა მიიღონ სამედიცინო დაწესებულების დეპარტამენტების იმ საქმიანობაში, რაც დაკავშირებულია მათ სასწავლო პროგრამასთან და დაეხმარება მის ათვისებაში.  მათ უნდა გააცნობიერონ ის პასუხიმგებლობები, რაც ბებიაქალის საქმინობასთან არის დაკავშირებული. 


გავლენა საქართველოში არსებულ საგანმანათლებლო პროგრამებზე

საქართველოში ბებიაქალის მომზადების საბაკალავრო პროგრამა არის 240 კრედიტიანი, რაც ნიშნავს, რომ რაოდენობრივი მაჩვენებლი პრობლემას არ წარმოადგენს. 

რაც შეეხება სწავლის შედეგებს უნდა აისახოს შესაბამის დარგობრივი დოკუმენტში და შემდგომ ხარისხი უზრუნველყოფილ იქნეს აკრედიტაციის მეშვეობით. 

ისევე როგორც საექთნო საქმე, საქართველოში ერთდროულად არსებობს ბებიაქალის 2 სხვადასხვა დონის პროგრამა. ამდენად, ბებიაქალთან მიმართებაშიც აუცილებელია ჩატარდეს კვლევა, რათა გაირკვეს საჭიროება, დასაქმება და ამ ორი სახის დონეს შორის ურთიერთკავშირი.  აღსანიშნავია, რომ დირექტივა ითვალისწინებს სერიოზულ პრაქტიკას. მოცემულია  მშობიარობის მიღების, ახლაშობილისა და ფეხმძიმეს/ახალმშობიარეს კონკრეტული რაოდენობა, რომელსაც უნდა მოუაროს სტუდენტმა. 

